
Ó na hullmhúcháin roimh ré go láimhseáil na díospóireachta ar an lá seo roinnt 
nodanna riachtanach don mhodhnóir chun pléití beo bríomhara a chinntiú. 

> Cinntigh leagan amach na díospóireachta.

> Déan plé ar leagan amach an tseomra agus ar na háiseanna teicniúla a theastaíonn.

> Roinn faisnéis maidir le lucht na díospóireachta/na cainteoirí.

> Déan cinneadh maidir le húsáid na vótaíochtaí agus ceisteanna a d’fhéadfadh a bheith ann.

> Ullmhaigh le haghaidh rudaí gan choinne: 

• Cainteoirí breise ar eagla nach mbíonn cainteoir i láthair.

• Freagraí ar chonspóidí féideartha.

• Coinnigh an díospóireacht sibhialta agus dearfach.

• Bíodh plean agat má bhíonn fadhb phraiticiúil sa seomra (má tá an seomra róthe mar shampla).

ROIMH RÉ: TÉIGH I  DTEAGMHÁIL LEIS AN LUCHT EAGRAITHE

> Léigh faoin tionscnamh Insint Nua don Eoraip (NNfE), an méid 
a baineadh amach leis agus na haidhmeanna a bhaineann leis.

> Déan taighde ar thuairimí daoine óga ar an Aontas Eorpach i gcoitinne.

> Léigh faoi ábhar ar leith na díospóireachta.

> Scrúdaigh na dearcaidh éagsúla.

> Déan príomhcheisteanna agus vótaíochtaí a d’fhéadfadh a bheith á bplé a shainaithint.

> Déan taighde ar chúlra na gcainteoirí, go háirithe conas a gcuid ainmneacha a rá. 
Má bhaineann sé le hábhar, déan teagmháil leo chun teacht ar an eolas sin roimh ré.

> Oibrigh amach cúrsaí ama go beacht.

ROIMH RÉ: AG DÉANAMH TAIGHDE

> Dréachtaigh ceisteanna vótaíochta, i gcomhpháirtíocht leis an lucht eagraithe.

> Ullmhaigh ceisteanna eile eile le húsáid chun rannpháirtíocht an lucht éisteachta 
a spreagadh sa seisiún Ceisteanna agus Freagraí más gá.

> Bain úsáid as ceisteanna oscailte chun díospóireacht a spreagadh. 
Mar shampla: Cén fáth? Cé mhéad? Cad é an réiteach?

> Bíodh i gconaí níos mó vótaíochtaí agus ceisteanna réitithe agat ná mar a theastaíonn, 
ar eagla na heagla!

> Déan idirghníomhaíochtaí a phleanáilag amanna straitéiseacha, mar shampla nuair 
a bhíonn am ag teastáil ó na foirne chun a gcuid freagraí a chur i dtoll a chéile nó chun 
éagsúlacht a chur sna himeachtaí.

ROIMH RÉ: SMAOINIGH AR IDIRGHNÍOMHÍOCHT

> Ullmhaigh script de phointí urchair le hamanna beachta curtha leis, le hainmneacha na gcainteoirí, 
réamhrá don ócáid, vótaíochtaí idirghníomhacha, ceisteanna agus conclúid. Sa réamhrá d’fhéadfaí 
an méid a leanas a áireamh:

• Fáiltiú roimh na cainteoirí agus rannpháirtithe.

• Réamheolas faoin Insint Nua don Eoraip (NNfE), a mhéadaíonn an díospóireacht maidir 
le todhchaí na hEorpa.

• Réamhrá maidir leis an imeacht ar leith, lena n-áirítear míniú ar leagan amach na díospóireachta.

• Eolas praiticiúil (e.g. fóin phóca a mhúchadh).

• Réamheolas ar an ábhar, ceisteanna vótaíochta, conclúidí ginearálta agus mionsonraí maidir 
le gníomhaíochtaí leantacha. Cinntigh i gcónaí béarlagair a sheachaint agus bain úsáid as teanga 
chuí don lucht éisteachta.

> Mar chonclúid is iondúil go mbíonn: achoimre gearr ar an imeacht (ullmhaithe ó na nótaí a ghlac 
tú le linn na díospóireachta); faisnéis ar imeachtaí den chineál céanna a bheidh ag titim amach 
go luath (nó ag éirí as an díospóireacht); agus buíochas a ghabháil leis na cainteoirí, lucht eagraithe 
agus an lucht éisteachta.

ROIMH RÉ: SCRIPTSCRÍBHNEOIREACHT

> Oibrigh amach an córas uainithe a bheidh agat. Ba cheart é sin a bheith soiléir do na cainteoirí, ach 
é a bheith discréideach agus gan a bheith ina chur isteach rómhór. Mar roghanna tá an méid a leanas:

• Réitigh ardteicneolaíochta amhail aipeanna stopuaireadóra agus córais soilse tráchta ionsuiteáilte 
ar na léachtáin.

• Cártaí daite a bheith á gcur in airde nó cinn a léiríonn an méid ama atá fágtha.

• Cloigín beag a úsáid.

> Cleachtaigh do script amach os ard, amhail go raibh an díospóireacht faoi lán seoil.

> Seiceáil cúrsaí ama agus déan cinnte de go bhfuil go leor solúbthachta curtha san áireamh 
agat chun déileáil le haon rud gan choinne a thiteann amach ar an lá féin.

ROIMH RÉ: CLEACHTADH AGUS UAINIÚ

> Tabhair cuairt ar an seomra roimh ré chun: 
• Seiceáil leagan amach an troscáin.
• Cinntigh conas a oibríonn an trealamh teicniúil.
• Éist leis an bhfuaim agus déan amach cé chomh hard agus is gá duit labhairt.
• Seiceáil gur féidir teagmháil súl a dhéanamh leis an lucht eagraithe, leis na cainteoirí, 

leis an lucht éisteachta agus le teicneoirí (más ann dóibh).
• Déan cinnte de go bhfuil uisce, pinn agus páipéar ar fáil (mar a comhaontaíodh 

leis an lucht eagraithe roimhe sin).
> Cinntigh ord na gcainteoirí leis na foirne agus más gá cuir aon athrú deiridh i bhfeidhm 

de réir mar a d’ullmhaigh tú pleananna do rudaí gan choinne.
> Mínigh an córas ama atá agat do na cainteoirí, mdéan cinnte de go bhfuil a fhios acu cén 

t-achar ama atá acu ar fad agus cuir ina luí orthu go mbeidh tú á chur in iúl dóibh go ach 
go beacht má bhíonn an t-am sáraithe acu.

> Déan cinnte de go mbíonn a fhios ag do chuid cainteoirí cén uair a dtosóidh tú ionas 
go mbíonn siad réidh in am.

AR AN LÁ FÉIN: I  MEASC NA SEICEÁLACHA DEIRIDH

> Ní mór a bheith poncúil.

> Ag an tús, agus roimh gach cuid de, cuir i gcuimhne do na cainteoirí (agus don lucht éisteachta) 
cé mhéad ama atá acu.

> Mínigh an córas uainithe atá agat agus abair go stopfar daoine a théann thar an am atá ar fáil dóibh.

> Má théann cainteoir thar an tréimhse ama atá ar fáil dó/di, cuir in iúl dóibh go béasach ach go 
beacht má bhíonn an t-am sáraithe acu a luaithe is féidir agus iarr orthu críochnú nó go bhfuil siad 
thar am mar atá. Fan socair agus ná bí bagrach ná míshásta.

> Má leanann siad orthu, cuir isteach orthu arís agus abair leo go mbeidh orthu stopadh ansin agus 
iarr orthu suí síos. Bog ar aghaidh go tapa chuig an gcéad chainteoir eile.

LE LINN NA DÍOSPÓIREACHTA: FAIREACHÁN AR AN AM

> Glac am chun meastóireacht a dhéanamh ar do chur i láthair. Is mian leat a bheith beo bríomhar 
ach gan a bheith thar fóir, diongbháilte ach gan a bheith drochbhéasach, oscailte agus cairdiúil.

> An bhfuil tú ag caint ag an luas ceart? Róthapa? Rómhall?

> Conas atá an chomharthaíocht choirp? Cad faoi do chomharthaíocht choirp?

> An bhfuil an iomarca geáitsíochta ar siúl agat? An bhfuil tú ródhocht?

> An bhfuil tú ag féachaint sna súile ar an lucht éisteachta agus leis na cainteoirí?

> Ná déan dearmad aoibh an gháire a chur ort féin! 

LE LINN NA DÍOSPÓIREACHTA: 
SÚIL A CHOINNEÁIL AR DO CHUR I  LÁTHAIR

> An bhfuil gach duine in ann mé a chloisteáil?

> An bhfuil an lucht éisteachta in ann an t-ábhar a leanúint? An bhfuil an leibhéal 
ró‑ard agam? Ró‑íseal? 

> Cén cineál spion atá ar an lucht éisteachta? An bhfuil siad rannpháirteach? 
An bhfuil leadrán orthu? 

> An bhfuil sé in am vótaíocht a thosú chun fuinneamh a chur isteach san imeacht?

> An bhfuil sé te? Rófhuar? Easpa aeir ann? Róthorannach?

> Cuir an plean teagmhais atá agat i bhfeidhm más gá fuinneoga a oscailt, 
nó an t-aerchóiriúchán a mhúchadh, mar shampla.

LE LINN NA DÍOSPÓIREACHTA: AG BREATHNÚ THART AR AN SEOMRA

> Nuair a bhíonn ceisteanna agus freagraí an lucht éisteachta á gcur i láthair agat, 
cuir i gcuimhne do dhaoine na ceisteanna a choinneáil gearr agus ábhartha, agus a rá cé air/uirthi 
a bhfuil an cheist dírithe.

> Bí soiléir faoin méid ama atá ar fáil do cheisteanna ionas go mbíonn a fhios ag daoine cad 
leis a bheith ag súil.

> Nuair a bhíonn daoine a bhfuil ceisteanna acu á roghnú, is é an gnáthrud é gach duine a roghnú 
ar a s(h)eal. Mar sin féin déan iarracht a bheith uileghabhálach:
• Déan iarracht daoine a thabhairt isteach ó gach cuid den seomra, lena n-áirítear iad siúd atá 

ina suí ag na taobhacha nó ag an gcúl.
• Déan cinnte de go roghnaítear ceisteanna ar bhonn cothrom ó thaobh na hinscne de.
• Má bhíonn na ceisteanna dírithe ar thaobh amháin den díospóireacht, iarr go sonrach 

le haghaidh ceisteanna ar an taobh eile.
> Má bhíonn cuid mhór ceisteanna ann, is féidir leat glacadh leo ina ngrúpaí de 3 cinn ag an am – 

ach breac síos nótaí ionas go gcuimhneoidh tú ar na ceisteanna a cuireadh agus cé na daoine ar 
cheart iad a fhreagairt.

> Cuir in iúl do na cainteoirí maidir le cé mhéad ama atá acu leis an gceist a fhreagairt 
agus bí dian maidir le cúrsaí uainithe chun an oiread ceisteanna a chur isteach agus is féidir.

LE LINN NA DÍOSPÓIREACHTA: SPREAG AN UILEGHABHÁLACHT

> De réir mar a leanann an díospóireacht ar aghaidh, breac síos nótaí de na pointí is suntasaí, 
is spéisiúla nó fiú is greannmhaire a ardaíodh le lua san achoimre ag an deireadh.

> Gabh buíochas le gach duine a bhí rannpháirteach ann, lena n-áirítear an lucht éisteachta.

> Fág slán ag daoine le faisnéis maidir le hacmhainní breise agus tionsncaimh amach anseo 
chun an móimimteam a choinneáil ag dul tar éis na díospóireachta.

> Agus críochnaigh le bualadh mór bos – tá sé tuillte agaibh ar fad!

LE LINN NA DÍOSPÓIREACHTA: CRÍOCHNAIGH AR BHUAICPHOINTE

> Má shocraítear é roimh an imeacht, tabhair achoimre gairid don lucht eagraithe 
maidir leis na príomhphointí a ardaíodh le linn na díospóireachta agus maidir leis 
an toradh a tháinig as ag an deireadh.

> Cuir aischothú ar fáil don lucht eagraithe, maidir le haon cheacht atá le foghlaim 
ag éirí as an díospóireacht do phleanáil díospóireachtaí eile sa todhchaí.

INA DHIAIDH: AISCHOTHÚ AGUS AG FÉACHAINT CHUN TOSAIGH


